
per l'Uffizi per l'execuziun giudiziala 

Resposta da la Regenza 

 

Tar la dumonda 1: La plazza da la direcziun dal Stabiliment giudizial Cazas Tignez 

n'è betg vegnida publitgada, quai suenter avair consultà l'Uffizi da persunal. Las duas 

persunas emploiadas lavuran dapi pli che 6 onns en posiziuns directivas en il Stabili-

ment giudizial Cazas Tignez. Ellas èn s'annunziadas per la plazza da la direcziun da 

l'uffizi ch'è stada publitgada, ed han absolvì ina normala procedura d'annunzia, incl. 

assessment. Consequentamain vegnan applitgads tant l'art. 2 al. 2 lit. a sco er lit. b 

da l'Ordinaziun dal persunal (OP; DG 170.410). Tar l'annunzia sa tracti tant d'ina 

candidatura adattada interna sco er d'ina annunzia adattada per in'autra plazza publi-

tgada, che ha pudì vegnir resguardada. L'emprima occupaziun da la direcziun dal 

Stabiliment giudizial Cazas Tignez è vegnida fatga l'onn 2019 senza publicaziun sin 

la via da nominaziun.   

Tar la dumonda 2: Jobsharing è in model da lavur ch'è sa derasà pli e pli fitg ils ul-

tims 10 onns. Pitschnas fin grondas organisaziuns dal sectur privat e public applitge-

schan quest model. Cun engaschar ina codirecziun vegn vivida la politica da persu-

nal dal chantun. Sco patrun tgira il chantun pia ina cultura d'interpresa innovativa ch'è 

orientada al team ed a las finamiras. A collavuraturas ed a collavuraturs che demus-

san engaschi e voluntad da prestaziun vegnan purschidas incumbensas captivantas 

e cundiziuns da lavur interessantas (art. 1 al. 1 OP). Plinavant porscha el cundiziuns 

generalas che promovan l'egualitad dals salaris e la cumpatibilitad da la lavur cun la 

vita privata, sco uras da lavur flexiblas, pussaivladads da lavurar a temp parzial, job-

sharing, homeoffice e lavur mobila, u sustegn finanzial per laschar tgirar ils uffants 

tras terzas persunas. 

Las persunas en ina funcziun da codirecziun vegnan classifitgadas per ina classa da 

salari pli bass che la classa da funcziun previsa. Quai pervia da las responsabladads 

divididas. La finanziaziun da la codirecziun vegn realisada en il rom dal preventiv da 

la summa da salari 2026 da l'Uffizi per l'execuziun giudiziala. Ultra da quai na vegnan 

las duas plazzas sco manaders dals secturs Assistenza e segirezza sco er Execu-

ziun speziala e servetschs spezials betg remplazzadas 1:1.  

Tar la dumonda 3: Markus Städler è polizist ed expert per l'execuziun giudiziala cun 

diplom federal. El ha absolvì scolaziuns da direcziun a l'Institut svizzer da polizia ISP 

sco er tar il chantun Turgovia. Ultra da quai ha el in CAS en criminologia, forensica e 

dretg da la Scola auta turitgaisa per scienzas applitgadas ZHAW ed è sa perfecziunà 

en il management da crisas per persunas da cader en l'execuziun giudiziala. Dapi il 

2013 lavura Markus Städler en l'execuziun giudiziala. Tranter auter è el stà manader 

da la partiziun Praschuns tar il chantun Turgovia e dapi il 2019 è el manader dal sec-

tur Assistenza e segirezza sco er vicedirectur dal Stabiliment giudizial Cazas Tignez. 

Kiran Trost è tgirunz diplomà ed ha in bachelor of science en lavur sociala da la 

Scola auta da Lucerna FHZ. A la Scola auta spezialisada da la Svizra dal Nordvest 

FHNW ha el terminà il CAS en basas da l'economia da manaschi. Dapi il 2009 lavura 

Kiran Trost en l'execuziun giudiziala. Tranter auter è el stà manader dal Servetsch 

social tar il chantun Zug e dapi il 2019 è el manader dal sectur Execuziun speziala e 

servetschs spezials dal Stabiliment giudizial Cazas Tignez. 

Tar la dumonda 4: Sco explitgà qua survart è la strategia dal chantun sco patrun da 

lavur innovativ quella, da porscher cundiziuns generalas modernas ed attractivas; la-

tiers tutgan uras da lavur flexiblas, homeoffice e lavur mobila. Tenor la directiva da 

l'Uffizi da persunal decidan ils posts da servetsch e las collavuraturas ed ils collavu-

raturs libramain – en il rom da las prescripziuns legalas ed a norma da la directiva – 

sche e co ch'i po vegnir lavurà en il homeoffice u en furma mobila. Las premissas per 

homeoffice èn tranter auter in pensum d'en general almain 50 pertschient, la garan-

zia che las incumbensas dal servetsch vegnian ademplidas confurm a l'obligaziun 

sco er l'observaziun da las pretensiuns a la protecziun ed a la segirezza da las datas. 

Igl è pussaivel da lavurar maximalmain 40 % dal pensum da lavur en il homeoffice. 

Tar la dumonda 5: La direcziun da l'uffizi è fin ussa vegnida publitgada trais giadas. 

La publicaziun actuala vegn accumpagnada d'ina interpresa spezialisada externa. 

Mo gia quai mussa, che la recrutaziun è ina sfida.  

